
Ղեկավարվելով «Պրոբացիայի մասին» օրենքի 19-րդ հոդվածի 3-րդ մասով`
Հայաստանի Հանրապետության կառավարությունը որոշում է.

1. Սահմանել, որ դատարանի կողմից որպես անվտանգության միջոց
նշանակված՝ հոգեբանական օգնություն ստանալու պարտականության
կատարման շրջանակներում պրոբացիայի շահառուին հոգեբանական
օգնություն կարող են ցույց տալ հետևյալ կառույցները.

1) առևտրային կամ ոչ առևտրային կազմակերպություններ, որոնք ունեն
հոգեբանավերականգնողական ծրագրերի իրականացման առնվազն հինգ
տարվա փորձ.

2) առևտրային կամ ոչ առևտրային կազմակերպություններ, որոնք մատուցում
են հոգեբանական ծառայություններ և ունեն դատապարտյալների հետ
աշխատանքի առնվազն երեք տարվա փորձ.

3) առևտրային կամ ոչ առևտրային կազմակերպություններ, որոնք մատուցում
են հոգեբանական ծառայություններ և ունեն տվյալ տեսակի հանցանք
կատարած անձանց հետ աշխատելու առնվազն երկու տարվա փորձ:

2. Սույն որոշումն ուժի մեջ է մտնում պաշտոնական հրապարակման օրվան
հաջորդող տասներորդ օրը:

 



Հայաստանի Հանրապետության

               վարչապետ                                                                                       
Ն. Փաշինյան

 

                   Երևան

